
ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᐅᑉ ᐅᖃᐅᓯᒃᓴᖓ

ᐱᓕᕆᐊᖑᓂᐊᖅᑐᑦ

ᑮᓇᐅᔭᓕᕆᓂᕐᒨᖓᔪᑦ

14 ᑮᓇᐅᔭᖃᖅᑎᑦᑎᔪᑦ ᐊᒻᒪᓗ
ᐃᑲᔪᖅᑐᑦ ᐊᐃᑦᑐᐃᓪᓗᑎᑦ

15 ᓄᓇᓕᒻᒥᐅᑦ ᖁᔭᒋᔭᕗᑦ



ᐊᔪᕈᑎᖃᓚᐅᖅᐳᖓ ᑖᑉᓱᒥᖓ ᑎᑎᖃᒥ ᐱᓇᓱᐊᕈᓯᕐᓄᑦ ᐊᒥᓱᓐᓄᑦ.

ᐃᒪᓐᓇᐅᒐᔪᖕᒪᑦ, ᑲᑎᒪᔨᑦ ᐊᖓᔪᖄᖓᑕ ᐊᕌᒍᑕᒫᖅᓯᐅᑦ ᑎᑎᖃᖓ,
ᓇᓪᓗᓇᖏᑐᖅ, ᐊᔪᕐᓇᓗᐊᖏᒻᒪᑦ ᑎᑎᕋᕐᕆᐊᒃᓴᖅ: ᐊᔪᙱᓐᓂᕋᐃᓪᓗᓂ
ᐃᖃᓇᐃᔭᖅᑎᓐᓂᒃ ᐊᒻᒪ ᐊᑭᓕᖅᑐᖅᑕᐅᓇᑎᒃ ᐃᑲᔪᖅᐸᒃᑐᓂᒃ,
ᖁᔭᒋᓪᓗᒋᑦ ᐃᑲᔪᖅᑐᐃᕙᒃᑐᑦ ᐊᒻᒪᓗ ᑐᓂᓯᕙᒃᑐᑦ, ᓇᐃᓪᓕᒋᐊᖅᓯᒪᔪᑦ
ᐃᓚᖏᑦ ᐱᓪᓕᕆᐊᖑᕐᔪᐊᓚᐅᖅᑐᑦ ᐅᑭᐅᒥ, ᐊᒻᒪᓗ  ᓇᓪᓗᓇᐃᔭᕐᓗᒋᒃ
ᐃᓱᒪᓕᐊᖑᓯᒪᔪᒃ ᓯᕗᓂᕐᒧᑦ.  ᑎᑎᖃᖅ ᐅᖃᐅᓯᖃᑐᐃᓐᓂᓇᕆᐊᓕᒃ
ᐊᔪᕈᑕᐅᕙᒃᑐᓂᒃ ᐊᒻᒪᓗ ᓇᓪᓗᓇᖅᑐᓂᒃ ᖃᓄᐃᓂᐊᕐᒪᖔᑖ, ᑭᓯᐊᓂ
ᐊᑕᖏᕐᓗᒍ ᖃᓐᓄᐃᓐᓂᖓ ᐱᐅᔪᖅ ᐊᒻᒪᓗ ᖁᕝᕙᖅᐹᓪᓕᕐᓇᖅᖢᓂ.

ᐃᖃᓇᐃᔭᖅᑎᕗᑦ ᐱᓕᕆᑦᓯᐊᖏᓐᓇᐳᑦ, ᐱᕝᕚᓕᖅᓯᒪᕗᒍᑦ ᐊᔨᐅᖏᑦᑐᓂᒃ
ᐊᕌᒍᒥ, ᓂᕆᐅᑦᓯᐊᖅᐳᒍᓪᓗ ᐊᑐᒐᐅᓂᐊᖅᑐᓂᒃ ᓯᕗᓂᕐᒥ, ᐊᒻᒪᓗ
ᐃᑲᔪᖅᑎᒋᔭᕗᒃ ᐊᒻᒪ ᑐᓂᓯᕙᒃᑐᑦ ᑕᒪᑐᒥᖓ ᐊᔪᕐᓇᕉᖕᓃᖅᑎᑦᓯᖕᒪᑕ,
ᐊᒻᒪᓗ ᖁᔭᓕᔪᑎᒋᓪᓚᕆᒃᐸᒃᑲ.  ᑕᒪᑯᐊᓕᒫᑦ ᐊᔪᕐᓇᖏᑐᑰᖅᐳᑦ.

ᑕᒻᒪᓐᓇ ᐱᐅᔫᕗᖅ ᐊᒻᒪᓗ ᖁᕙᖅᐹᓕᕐᓇᖅᓗᓂ ᐊᔪᓕᕈᑎᒋᓯᒪᔭᕋ ᑕᒡᕙᓂ
ᐊᕌᒍᒥ. 

ᐱᑕᖃᖅᐳᖅ, ᓲᖃᐃᒻᒪ, ᐊᒥᓱᓂᒃ ᐱᐅᔪᓂᒃ ᐃᒃᐱᒋᔭᐅᔪᓐᓂᑦ.
ᓯᕗᓪᓕᐅᒐᔪᒃᑐᖅ ᐱᓕᕆᕕᐅᑉ ᖃᐅᑕᒫᑦ ᓂᕆᑎᑦᓯᕙᒃᑐᑦ ᐱᓕᕆᔨᑦ,
ᐱᓕᕆᐊᖃᕆᐊᑲᓐᓂᖅᑐᑦ ᐊᔪᖅᓴᕈᑕᐅᖃᑖᖅᑐᒥᒃ, ᐊᒻᒪᓗ
ᐊᖏᓕᕙᓕᐊᖏᓇᖅᓗᓂ ᓂᕿᖃᖅᓯᐊᖏᓐᓂᒃ ᐃᖃᓗᖏᓂ.
ᑕᑯᑎᑦᓯᓚᐅᕐᒪᑕ ᓇᕐᖓᕐᓇᑐᓂᑦ ᖃᓄᖅᑑᕈᖕᓇᕐᓂᕐᒥᒃ ᐊᒻᒪᓗ
ᑐᓂᓯᒪᑉᓗᑎᒃ  ᓱᖏᐅᑎᑎᑦᓯᑉᓗᑎᒃ ᐊᑐᕆᐊᓕᖕᒥᒃ ᐊᔪᕐᓇᖅᑐᒥᒃ
ᓄᓇᓕᐅᑉ ᐱᔪᒪᔭᖏᓐᓂᒃ ᐊᖏᒡᓕᕙᓪᓕᐊᔪᓂᒃ ᐅᑉᓗ ᑕᒫᑦ.

ᐊᓯᖏᑦ ᐱᓕᕆᐊᖑᔪᑦ ᖁᕕᐊᓲᑎᒋᔭᒃᓴᐅᕗᑦ.  ᐃᓄᐃᑦ ᐊᕐᓇᐃᑦ ᑲᑎᒪᔪᑦ
ᐊᒥᓱᖑᖅᐸᓪᓕᐊᖏᓐᓇᖅᐳᑦ ᓂᕿᓂᒃ ᐊᒥᖃᖃᑎᖃᖅᑐᑦ, ᓴᓇᕈᓘᔭᖅᑐᑦ,
ᐊᒻᒪᓗ ᐅᓂᑉᑳᖅᑐᐊᖅᐸᒃᖢᑎ.  ᐃᓅᖃᑎᒌᖕᓂᑯᑦ ᐱᓕᕆᐊᕐᕆᔭᕗᑦ,
ᕿᓂᕐᕕᒃ ᓂᕿᑖᕐᕕᒃ, ᐱᐊᓂᓵᖅᑐᖅ ᓯᕗᓪᓕᖅᐸᐅᔪᒥᒃ ᑭᓇᐅᔭᓕᕆᓐᓇᐅᑉ
ᐅᑭᐅᖓᓂᒃ, ᑐᓂᓯᑉᓗᓂ ᓄᓇᓕᖕᒥᐅᓐᓄᑦ ᓂᕿᑐᖃᕆᔭᐅᕙᒃᑐᓂᒃ,
ᓄᓇᓕᖕᓂ ᓂᕿᑦ .  ᐊᖑᓇᓱᒃᑎᓐᓄᑦ ᐃᑲᔫᑎᕗᑦ ᐱᕙᓪᓕᐊᖏᓐᓇᖅᑐᖅ
ᐊᓯᖏᓐᓂᒃ ᐊᖑᓇᓱᒃᑎᓐᓂᒃ ᐃᓚᑖᖅᐸᓕᐊᑎᓪᓗᑕ ᓄᓇᕘᓪᓕᒫᒥ.  ᑖᑉᑯᐊ
ᐱᓕᕆᐊᖑᔪᑦ ᓇᓪᓗᓇᐃᖅᑎᑦᓯᕗᑦ ᐱᓕᕆᓂᑉᑎᖕᓂᒃ ᐱᕚᓕᖅᑎᑦᓯᓂᕐᒥᒃ
ᐊᒻᒪᓗ ᐊᑐᓕᖅᑎᑦᓯᓂᕐᒥᒃ ᐃᓐᓄᐃᑦ ᓂᕿᓕᕆᔪᓯᖏᓐᓂᒃ. 

ᐱᓕᕆᐊᕆᔭᑉᑕ ᑲᔪᓯᓂᖓᑦ ᐅᔨᕆᔭᐅᓕᖅᐸᓕᐊᓕᖅᖢᓂ
ᐱᓕᕆᖃᑎᑉᑎᖕᓄᑦ ᐃᑲᔪᕐᔪᐊᖅᓯᒪᔪᓄᑦ ᑲᓇᑕᒥ, ᐅᓇᑎᑐᑦ ᕼᐊᑭ
ᐃᑲᔪᖅᐸᒃᑐᖅ ᐊᖏᕋᖃᖏᑦᑐᓂᒃ, ᑭᓇᐅᔭᓂᒃ ᐱᖁᖅᓴᐃᓇᐅᖅᑐᖅ ᐊᕌᒍᒥ
ᑕᒡᕙᓂ, ᑲᑎᑦᑎᑉᓗᑎᒃ $250,000−ᓂᒃ ᑲᑐᔭᕆᔭᐅᔪᒥᒃ QCFC−ᑯᓪᓗ ᐊᒻᒪ
ᐊᓇᐅᒪ ᓄᓇᓕᖕᒥ ᑐᖓᕕᖓᓐᓄᑦ. 

ᑭᓯᐊᓂ, ᖀᒃᓵᕐᓇᑐᖃᓚᐅᕐᒥᔪᖅ. ᐱᓕᕆᔨᕗᑦ ᐊᒃᓱᕈᕈᑎᖃᓚᐅᖅᐳᑦ
ᑕᒡᕙᓂ ᐊᕌᒍᒥ ᐃᑲᔨᒋᔭᑉᑕ ᐃᓱᒪᑕᖓᑦ, ᑲᕐᓗᔅ ᕚᐃᓐ,
ᐃᓅᔪᖕᓃᑳᓚᓚᐅᕐᒪᑦ. ᐊᒥᓱᑦ ᓄᓇᓕᖕᒥᐅᑦ ᐅᐸᓚᐅᖅᐳᑦ ᐃᖃᓗᐃᑦ
ᐅᓇᑕᖅᑐᒃᓴᖑᐃᑦ ᐃᒡᓗᖁᑎᖓᓂᒃ ᐃᑲᐅᒪᔭᖅᑐᖅᖢᑎᒃ ᐊᒻᒪᓗ
ᖁᕕᐊᓲᑎᒋᑉᓗᒋᓗ ᐱᓕᕆᐊᕆᕙᓚᐅᖅᑕᖏᑦ ᑐᓂᓯᑉᓗᓂ ᖁᕕᐊᓇᕐᓂᕐᒥᒃ
ᐊᒥᓱᓐᓄᑦ, ᐃᓪᓗᐊᓂ ᐊᒻᒪᓗ ᓯᓚᑖᓂᒃ ᖃᔪᖅᑐᕐᕕᐅᑉ. ᒡᑲᓗᔅ ᐊᓂᕐᓂᖓ
ᑲᔪᓯᓂᐊᖅᐳᖅ ᑲᑎᕕᖕᒥ, ᐊᒻᒪᓗ ᐃᓱᒪᒋᑦᓯᐊᖅᐸᕗᑦ ᐃᓚᖏᑦ.

ᐊᖓᔪᖅᑳᑉ ᐅᖃᐅᓯᒃᓴᖓ
ᖀᒃᓵᕐᓇᑐᖃᓚᐅᕐᒥᔪᖅ ᓄᓇᓕᒋᔭᑉᑎᖕᓂ. ᐅᖃᓕᒫᕐᓂᐊᖅᑐᑎᑦ
ᑕᒡᕙᓂ ᐱᓐᓂᑯᓂᒃ ᐅᓂᑉᑳᓂ, ᖃᖏᖅᑎᑦᓯᑲᓐᓂᓚᐅᖅᐳᒍᑦ ᖃᐅᑕᒡᒪᑦ
ᓂᕆᓂᕆᕙᒃᑕᑉᑕᑕ ᐊᒥᓱᖑᕆᐊᓂᖓᓂᒃ ᐊᕌᒍᒥ ᖄᖏᖅᑐᒥᒃ,
ᓂᕆᑎᑦᓯᑉᓗᑕ 85,000−ᓂᒃ 2025–26 ᐅᑭᐅᖓᓂ. ᓴᕆᒪᓱᒃᐳᖓ
ᐱᓕᕆᖃᑎᒌᑦ ᓴᕿᑎᑦᓯᓚᐅᕐᒪᑕ ᐊᒥᓱᓂᒃ ᓂᕿᑦᓯᐊᓂᒃ, ᒪᒪᖅᑐᓂᒃ,
ᐊᒻᒪᓗ ᖁᕕᐊᓱᒃᖢᖓ ᐃᓚᐅᓚᐅᕋᒪ ᒥᑭᔫᒐᓪᓗᐊᒥᒃ ᐱᓕᕆᐊᖑᔪᒥ.
ᑭᓯᐊᓂ ᕿᒃᓵᖅᐳᖓ ᑕᐃᒪᐃᑦᑐᒥᒃ ᐃᓅᓪᓗᕕᖕᓄᑦ
ᐱᓕᕆᐊᖑᓂᓗᒃᑐᒥᒃ ᐱᑕᖃᕆᐊᖃᕐᒪᑦ ᓱᓕ.

ᑕᐅᑐᖑᐊᖅᑕᕋ ᓯᕗᓂᕐᒥ ᖃᔪᖅᑐᕐᕕᒃ ᐱᐅᔪᒥᒃ ᐊᒻᒪᓗ ᓴᕆᒪᓱᖕᓂᕐᓗ
ᓵᓚᒃᓴᕐᓂᐊᕐᒪᓂᒃ ᕿᒃᓵᕐᓇᖅᑐᒥᒃ.  ᓂᕆᐅᒃᐳᖓ ᐊᑯᓂᐅᖏᑦᑐᖅ
ᑐᐊᕕᕐᓇᑐᓂᒃ ᓂᕆᑎᑦᓯᔭᕆᐊᖃᕐᓂᖅ ᒥᑭᒡᓕᓂᐊᕐᒪᑦ, ᖃᔪᖅᑐᕐᕕᐅᑉ
ᓯᕗᓕᖅᑎᖏᑦ ᐱᓕᕆᔨᖏᓪᓗ ᐃᓱᒪᒋᔭᖃᓕᖁᑉᓗᒋᑦ ᓄᓇᓕᖕᒥ
ᐱᕙᓪᓕᐊᑎᑦᓯᓂᕐᒥᒃ, ᓂᕿᖃᑦᓯᐊᕐᓂᕐᒥᒃ, ᐊᒻᒪᓗ ᐃᑲᔪᕐᓗᑎᒃ
ᐅᑎᖅᑎᑦᓯᓂᕐᒥᒃ ᓂᕿᖃᑦᓯᐊᕐᓂᕐᒥᒃ ᓄᓇᕗᒥ.  ᓂᕆᐅᒃᐳᖓ ᓄᑖᒥᒃ
ᐊᖏᓂᖅᓴᒥᒃ ᐃᒡᓗᒥᒃ ᑲᑎᕕᐅᔪᖕᓇᖅᑐᒥᒃ ᐱᔭᕆᐊᖃᕋᒥᐅᖏᑦᑐᖅ,
ᑭᓯᐊᓂᓕ ᐱᔪᒪᒐᒥᒃ ᐊᒻᒪᓗ ᐅᒃᐱᕆᔭᖃᖅᐳᖓ ᑕᒪᓇ ᖃᐃᖕᒪᑦ,
ᐅᖓᓯᒃᑑᔭᕋᓗᐊᖅᑎᓪᓗᒍ ᒫᓐᓇ.

ᓲᖃᐃᒻᒪ, ᐃᓐᓄᑑᓪᓗᑕ ᑕᐃᑯᖓᕐᓂᖅ ᐊᔪᖅᑐᒍᑦ.  ᑎᑭᓐᓇᓱᒡᓗᒍ
ᐊᒃᓱᕈᕐᓇᕐᓂᐅᔪᖅ ᑕᒪᑐᒪ ᐱᓕᕆᐊᖑᓚᕆᒋᐊᖃᖅᑐᖅ
ᐱᓕᕆᖃᑎᒌᖕᓂᑯᑦ ᐅᒃᐱᕆᔭᖃᖃᑕᐅᔪᑦ ᓂᕿᖃᑦᓯᐊᕐᓂᕐᒥ ᐃᓄᐃᑦ
ᐱᔪᖕᓇᐅᑎᒋᖕᒪᔪᒃ.  ᐱᔪᖕᓇᐅᑎᖃᕐᓂᖅ ᓂᕿᓂᒃ, ᑲᓇᑎᓕᒫᒥ
ᐱᓕᕆᖃᑎᕗᑦ, ᐊᑐᐊᒐᒃᓴᑉᑎᖕᓂᒃ ᓯᕗᓕᕐᒪᑕ ᑐᖓᕕᐅᓂᐊᖅᑐᓂᒃ
ᑕᒪᐃᓐᓄᑦ ᐱᓕᕆᐊᕆᔭᑉᑎᖕᓄᑦ ᐊᒻᒪᓗ ᑭᓇᑐᐃᓐᓇᖅ
ᐃᑎᖅᑕᖁᑉᓗᒍ ᐃᓱᒪᒋᔭᐅᑦᓯᐊᕐᓗᓂ ᐅᐱᒋᔭᐅᓪᓗᓂᓪᓗ.
ᐃᑲᔪᕐᓂᖓᒃ ᑭᓇᐅᔭᓂᒃ ᑐᓂᓯᕙᒃᑐᑦ ᐃᓕᑕᖅᓯᓯᒪᕗᑦ ᐱᓕᕆᐊᖑᔪᑉ
ᐊᑐᐃᓂᖓᓂᒃ, ᑕᑯᑎᑦᓯᑉᓗᓂ ᐊᔪᖏᓐᓂᖓᓂᒃ ᑲᑐᔨᖃᑎᒌᑦ, ᐊᒻᒪᓗ
ᐃᓕᑕᖅᓯᑉᓗᓂ ᐊᖏᓂᖓᓂᒃ ᐊᒻᒪᓗ
ᐱᓕᕆᐊᕆᔭᐅᔭᕆᐊᖃᕐᓂᖓᓐᓂᒃ ᐱᔭᐅᔭᕆᐊᖃᕐᓂᐅᑉ.
 
ᐃᑎᖅᐸᓪᓕᐊᑎᓪᓗᑕ 2026–27−ᒧᑦ, ᑕᐅᑐᒃᑕᕗᑦ ᑲᔪᓯᑐᐃᓐᓇᖅᐳᖅ
ᓇᓂᓯᕙᓪᓕᐊᓂᕐᒥᒃ ᐊᑐᒐᐅᔪᖕᓇᖅᑐᓂᒃ ᓄᓇᖃᑎᑉᑎᖕᓄᑦ
ᐱᓕᕆᔨᕗᑦ ᐊᒥᓱᖑᕆᐊᕐᓗᒋᑦ, ᐃᒐᕕᐅᑉᓗ ᐊᑐᒐᐅᑦᓯᐊᕐᓂᖓᓄᑦ,
ᐊᒻᒪᓗ ᐱᓗᐊᕐᓗᒍ, ᐊᖏᓂᖅᓴᒧᑦ ᐃᓂᒃᓴᒧᑦ ᓅᓪᓗᓂ
ᐃᓂᒌᓇᕐᓂᐊᓕᒑᓄᑦ. 

ᖁᔭᓐᓇᒦᒃ ᑕᐃᑉᑯᐊ ᐃᑲᔪᖅᐸᒃᑐᑦ ᐅᕙᑉᑎᖕᓂ ᒫᓇᒧᑦ ᑎᑭᓪᓗᒍ.
ᖁᔭᓐᓇᒦᒃ.

Jessie Hale
ᔨᐊᓯ ᕼᐄᐅᓪ, ᐊᖓᔪᖅᑳᖅ, ᑲᑎᒪᔩᑦ



ᐅᑭᐅᖅ ᖄᖏᖅᑐᖅ ᐃᓱᒪᓐᓇᖏᑑᓚᐅᖅᐳᖅ ᐅᕙᑉᑎᖕᓄᑦ
ᑲᑐᔨᖃᑎᒌᖑᑉᓗᑕ.  ᓱᓕᑲᓐᓂᖅ, ᖃᐅᑕᒫᑦ ᓂᕿᓂᒃ
ᐱᓕᕆᐊᕆᕙᒃᑕᕗᑦ ᐅᖓᑕᐅᑦᓯᓚᐅᕐᒪᑦ ᐊᕌᓂᐅᓚᐅᖅᑐᒥ,
ᖃᖏᐅᑎᓯᑉᓗᓂ ᐊᒥᓲᓂᖅᓴᓂᒃ ᐅᑉᓗᒥ ᐊᑕᐅᓯᕐᒥ ᐊᒻᒪᓗ ᐊᕌᒍᒥ
ᐊᑕᐅᓯᕐᒥ ᓂᕆᑎᑦᓯᓂᕆᕙᒃᑕᑉᑎᖕᓂᒃ − ᓇᓚᐅᑦᓯᓂᐅᔪᒥᒃ
ᓇᖕᒥᓂᖅ ᑐᓂᓯᒪᓂᖏᓐᓂᒃ ᐱᓕᕆᔨᑉᑕ, ᑭᓯᐊᓂᓗ ᐊᖏᓂᖅᓴᒥᒃ
ᖃᐅᔨᔪᑕᐅᑉᓗᓂ ᐱᔪᐊᕐᓂᖅᓴᐅᓕᕐᒪᑦ ᐊᒻᒪᓗ
ᐊᖏᓕᕙᓪᓕᐊᓂᖓᓂᒃ ᐊᔪᖅᓴᕐᓂᐅᔪᒥ ᓄᓇᒋᔭᑉᑎᖕᓂ.
ᓂᕆᑎᑦᓯᓚᐅᖅᐳᒍᑦ ᐊᒥᓲᓂᖅᓴᓂᒃ 85,000−ᓂᒃ ᐅᑭᐅᖓᓂ
2025/26, ᐊᒥᓱᖑᕆᐊᖅᓯᒪᑉᓗᓂ 17 ᐳᓐᓯᓐᑦᒥᒃ
ᐅᑭᐅᖑᓚᐅᖅᑐᒥᑦ.  ᐊᑐᒐᐅᔪᒪᓂᖓ ᐱᔨᑦᓯᕐᓂᕆᔭᑉᑕ
ᐊᖏᓕᕙᓪᓕᐊᑐᐃᓐᓇᖅᑐᖅ ᐅᑭᐅᑕᒫᑦ ᖃᐅᔨᓴᕐᓂᕆᔭᑉᑎᖕᓂ,
ᐅᑭᐅᑦ 20 ᖃᖏᖅᑐᓂ.

ᖃᐅᑕᒫᑦ ᓂᕿᑖᕐᕕᖕᒥ ᑕᑯᕗᒍᑦ ᐃᓄᖕᓂ ᐊᔨᒋᖏᑐᓂᒃ,
ᐃᔨᖅᓯᒪᔭᖃᖏᑦᑐᒥᒃ ᐃᓕᖁᓯᐅᔪᒥ ᓂᕿᖃᑦᓯᐊᖏᓐᓂᕐᒥᒃ
ᐃᖃᓗᖕᓂ.  ᓄᓇᓕᖕᒥᐅᑦ ᐊᔨᒌᖏᑐᓂᒃ ᐃᓅᓯᓖᖕᓂᒃ
ᑕᑕᑕᐅᕙᒃᐳᖅ ᐃᒡᓗᖁᑎᕗᑦ ᓇᒐᔭᐅᒥᑦ ᐅᑉᓗᑐᐃᓐᓇᕐᒧᑦ,
ᐃᓚᖃᖅᖢᑎᒃ ᑕᑯᔪᒥᓇᖏᑕᑉᓯᖕᓂᒃ ᐃᑲᔪᖅᑕᐅᔭᖅᑐᓂᕐᒥᒃ
ᓄᓇᓕᖕᒥ ᓂᕿᑖᕐᕕᖕᒥ.  ᐅᑉᓗᖅ ᐊᑕᐅᓯᖅ ᐊᒥᕋᐃᔭᕐᕕᐅᑉ
ᑕᕿᖓᓂ, ᓂᕆᑎᑦᓯᓚᐅᖅᐳᒍᑦ 639 ᐃᓄᖕᓂᒃ − ᓇᓕᖃᖅᖢᓂ
7.4 ᐳᕐᓯᑦ ᓄᓇᓕᐸᐅᔭᐅᑉ ᐃᓄᖏᓐᓄᑦ.  ᑖᒻᓇ ᐊᔨᐅᓇᔭᖅᑐᖅ
240,000−ᓂ ᓂᕆᑎᑦᓯᓂᕐᒥᒃ ᑐᕌᓐᑐᒥ, 141,000−ᓂᒃ ᒪᓐᑐᕆᔮᒥ,
ᐅᕝᕙᓘᓐᓃᑦ 83,000-ᓂᒃ ᐊᑐᕙᒥ ᐅᑉᓗᖅ ᐊᑕᐅᓯᖅ.
ᐃᑲᔪᖅᑕᐅᔭᕆᐊᖃᕐᓂᖓ ᐃᖃᓗᐃᑦ ᐊᖏᓂᖅᓴᐅᕗᖅ
ᐃᓱᒪᒋᔭᖏᓐᓂᑦ ᐃᓄᐃᑦ, ᐊᒻᒪᓗ ᐱᔪᒪᔭᐅᔪᖅ ᐅᖓᑕᐅᒃᓯᑉᓗᓂ
ᐊᒥᒐᖅᑐᑦ ᐱᓕᕆᔨᑉᑕ ᐱᓕᕆᐊᕆᔪᖕᓇᖅᑕᖓᓄᑦ.

ᐅᑉᓗᒥ ᐊᑕᐅᓯᕐᒥ ᐅᑭᐊᖅ, ᐃᓱᒪᓗᐊᕐᓂᕐᒧᑦ ᑎᑭᑕᐅᓚᐅᖅᐳᖓ,
ᓇᖕᒥᓂᖅ ᐊᓂᔪᖕᓇᕐᓇᖓ ᐃᒡᓗᑎᖕᓂᑦ ᐅᕝᕙ];ᓐᓃᑦ ᐃᒐᓂᕐᒥᒃ
ᓂᕆᔭᐅᓂᐊᖅᑐᒥᒃ.  ᐱᖃᓈᕆᔭᕐᒪ ᑐᔪᓚᐅᖅᐹᖓ ᓂᕿᓂᒃ
ᓂᕿᑖᕐᕕᖕᒥᒃ ᐃᔪᓂᒃ, ᓂᕆᔭᒃᓴᑐᐃᓐᓇᖅ ᐊᕿᒡᒋᕐᔪᐊᖅ,
ᑯᒪᑉᖑᐃᑦ, ᐊᒻᒪᓗ ᐱᕈᖅᑐᑦ.  ᒪᑐᐃᕋᑉᑯ ᖁᔭᓕᕐᔪᐊᓚᐅᖅᐳᖓ.
ᐱᐅᔪᒥᒃ ᑕᖁᑐᑦᓯᑉᓗᓂ ᓇᒡᓕᒍᓱᖕᓂᕐᒧᑦ, ᖁᔭᓕᑉᓗᖓ
ᕿᐊᓚᐅᖅᐳᖓ.

ᑕᐃᑉᓱᒪᓂᐅᑎᓪᓗᒍ, ᓴᕆᒪᓱᒍᑎᖃᓕᓚᐅᖅᐳᖓ ᐱᓕᕆᔨᓐᓂᒃ.
ᖃᐅᑕᒫᑦ, ᐊᕿᒃᓱᐃᕙᖕᒪᑕ ᐊᒥᓱᓂᒃ ᓂᕆᔭᒃᓴᓂᒃ ᐃᓄᖕᓄᑦ
ᓄᓇᓕᖕᒥ.  ᑕᐃᑯᐊ ᓂᕿᑦ ᑐᓂᓯᓇᔭᕐᓂᖅᐸᑕ ᒥᑭᔪᒥᒡᓘᓐᓃᑦ
ᓴᐃᓴᖅᑎᑕᐅᓂᕐᒥᒃ ᐊᒻᒪᓗ ᒥᐊᓂᕐᔭᐅᓂᕐᒥᒃ ᐃᒃᐱᒋᓚᐅᖅᑕᒻᓂᒃ
ᑕᐃᒪᐅᑎᓪᓗᒍ, ᐱᓕᕆᐊᖃᖅᐳᑦ ᐱᐅᓚᕆᒃᑐᒥᒃ.  ᓂᕆᑎᑦᓯᓂᖅ
ᐊᓯᒥᒃ ᑐᖓᕕᐅᖕᒪᑦ ᓇᒡᓕᖕᓂᕐᒧᑦ ᒥᐊᓂᖅᓯᓂᕐᒧᓪᓗ
ᐃᓅᖃᑎᑉᑎᖕᓂᒃ. 

ᖃᐅᖕᒪᑦ ᐅᑎᓚᐅᖅᐳᖓ ᓂᕿᑖᕐᕕᖕᒧᑦ ᐊᒻᒪᓗ ᓂᕆᑉᓗᖓ
ᖃᔪᖅᑐᖅᓗᖓ ᐅᒥᖕᒪᐅᑉ ᓂᕿᖓᓂᒃ ᐃᓚᖃᖅᑐᒥᒃ.
ᐃᓱᒪᓚᐅᖅᐳᖓ, ᑕᒡᕙ ᐱᓕᕆᐊᕆᕙᒃᑕᕗᑦ − ᒥᐊᓂᕆᑐᕋᐅᑉᓗᑕ
ᓂᕿᑎᒍᑦ. ᐃᓱᒪᓚᐅᖅᐳᖓ ᐃᓱᒪᑕᖅᑎᑑᖏᑦᑐᖅ, ᑭᓯᐊᓂᓕ
ᐃᓄᒃᑐᑦ ᐃᑲᔪᒐᐅᔪᑎᑐᑦ ᐱᔨᑦᓯᓂᕐᕆᔭᑉᑎᒍᑦ. 

ᐋᑭᒃᓱᐃᓚᐅᖅᐳᒍᑦ 639−ᓂᒃ ᓂᕆᔭᒃᓴᓂ ᖃᐅᑕᒫᑦ
ᐱᓕᕆᔨᖃᖅᖢᑕ ᐊᒻᒪᓗ ᐱᓕᕆᔪᑎᖃᖅᖢᑕ ᐅᑉᓗᒥ
ᐊᑐᒃᑲᑉᑎᖕᓂᒃ, ᐃᓱᒪᒋᑦ ᖃᓄᖅ ᐱᓕᕆᐊᖑᓇᔭᕐᒪᖔᑦ
ᐃᓄᖃᕐᓗᓂ, ᐃᓂᖃᕐᓗᓂ ᐊᒻᒪᓗ ᐊᑐᒐᒃᓴᖃᕐᓗᓂ
ᓇᓪᓕᖅᑐᕐᓗᒍ ᐱᔪᒪᔭᐅᔪᑦ.  ᖃᐅᔨᓴᔪᒍᑦ ᐊᔪᕐᓇᖏᒻᒪᑦ.
ᑎᒥᐅᑉᓗᑕ, ᐊᕿᑦᓯᐊᖅᓯᒪᔪᒍᑦ ᐊᑐᖅᓯᒪᑉᓗᑕᓪᓗ ᑕᐅᑐᖂᒐᐅᔪᖅ
ᐱᓪᓗᐊᕕᖑᖅᑎᓪᓗᖑ.  ᐃᑲᔪᖅᑐᖅᑕᐅᑦᓯᐊᕐᓗᓂ,   ᑭᑐᓕᒫᑦ
ᓄᓇᒋᔭᑉᑎᖕᓂ ᓂᕿᖃᑦᓯᐊᖅᑕᕋᔭᕐᒪᑕ ᖃᐅᑕᒫᑦ.  ᓄᓇᒋᔭᐅᔪᖅ
ᐊᔪᖅᓴᖏᑐᖅ ᑲᓇᑕᑎᑐᑦ, ᐊᔪᕐᓇᕋᔭᖏᑦᑐᖅ ᐱᓕᕿᐊᖑᓪᓗᓂ.
ᖃᐅᔨᓴᒍᑉᑕ ᐱᔪᒪᔭᐅᔪᑦ ᐱᓕᕆᐊᕆᔪᖕᓇᕋᑉᑎᒍ, ᑕᐃᒪᓪᓕ
ᐱᒻᒪᕆᐅᕗᖅ ᑕᐃᒪᐃᑎᓪᓗᒍ. 

ᓲᖃᐃᒻᒪ, ᐃᓄᑑᓪᓗᑕ ᑕᒻᒪᓐᓇ ᐊᓂᒎᑎᓇᔭᖏᓐᓇᑉᑎᒍ.
ᐊᔪᕐᓇᖅᑐᖅ ᐱᓕᕆᐊᕆᓪᓗᖑ ᐊᖏᔪᒥᒃ ᐱᓕᕆᖃᑎᒌᖕᓂᕐᒥᒃ
ᐊᑐᕋᔭᕐᒪᑦ ᐅᒃᐱᕆᔭᖃᖃᑎᒌᖕᓂᑯᑦ ᓂᕿᖃᕈᖕᓇᕐᓂᒃ ᐃᓄᖕᓄᑦ
ᐱᔪᖕᓇᐅᑎᒋᔭᐅᖕᒪᑦ.  ᓂᕿᖃᕆᐊᖃᕐᓂᖅ, ᑲᓇᑕᒥ
ᐱᓕᕆᖃᑎᕗᑦ, ᑐᓂᓯᖕᒪᑕ ᐊᑐᐊᒐᒃᓴᓂᒃ ᓯᕗᒻᒧᑦ
ᐋᕿᒍᑕᐅᑉᓗᑎᒃ ᑕᒪᐃᓐᓄᑦ ᐱᓕᕆᐊᕆᔭᑉᑎᖕᓄᑦ ᐊᒻᒪᓗ
ᐊᔪᖏᑎᑦᓯᑉᓗᑎᒃ ᑭᓇᑐᐃᓐᓇᖅ ᐃᑎᖅᑐᖅ
ᐅᐱᒋᔭᐅᓂᖃᕆᐊᖃᕐᒪᑦ.  ᐃᑲᔪᕐᓂᖏᑦ ᑭᓇᐅᔭᖃᑎᑉᑕ
ᑐᑭᓯᖕᒪᑕ ᐊᒃᑐᐃᓂᖓᓂᒃ ᐱᓕᕆᓐᓂᐅᑉ, ᓇᓪᓗᓇᐃᖅᓯᑉᓗᓂ
ᐱᓕᕆᕕᑉᑎᖕᓂᒃ ᐅᒃᐱᕆᔭᖃᕋᑉᑕ ᐊᒻᒪᓗ
ᐱᔭᐅᔭᕆᐊᖃᕐᓂᖓᓂᒃ.

ᑕᐃᓐᒪᓕ ᓯᕗᓂᕐᒧᑦ ᑕᐅᑐᒃᐳᒍᑦ ᓂᕆᐅᖕᓂᖃᖅᖢᑕ.
ᑕᐅᑐᖑᐊᕋᑉᑕ ᓯᕗᓂᕐᒥ ᖃᔪᖅᑐᕕᑦ ᓄᓇᓕᖕᒥ ᓂᕿᑕᕐᕕᒃ
ᐃᓄᖃᕐᒪᑦ, ᐃᓂᖃᖅᖢᓂ, ᐊᒻᒪᓗ ᐃᑲᔫᑎᖃᖅᖢᓂ ᐱᔨᑦᓯᕐᓂᕐᒥᒃ
ᐱᔭᐅᔭᕆᐊᖃᖅᑐᓂᒃ ᓄᓇᓕᖁᑎᑉᑎᖕᓂ − ᐱᔨᑦᓯᑐᐃᓇᖏᓪᓗᓂ
ᓂᕆᔭᒃᓴᓂᒃ, ᑭᓯᐊᓂᓪᓕ ᒥᐊᓂᕆᑐᕋᐅᓂᕐᒥᒃ ᓂᕿᑎᒍᑦ.

ᔫᓯᐱ ᒨᑖᒃ−ᕙᓚᐅᔅ, ᑐᑭᒧᐊᑦᑎᑦᑎᔨᐅᑉ ᑐᖏᓕᖓ

ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᐅᑉ
ᐅᖃᐅᓯᒃᓴᖓ



ᐱᓕᕆᐊᖑᓂᐊᖅᑐᑦ 



ᐱᕈᖅᑐᕕᓃᑦ ᑐᖁᐃᕕᒃ
ᐱᓕᕆᐊᖅ

ᓱᓕᑲᓐᓂᖅ, ᐱᔭᐅᔪᒪᓂᖓ ᑖᑉᓱᒪ ᐱᓕᕆᐊᖑᔪᑉ
ᐊᒥᓱᖑᖅᐹᓕᖅᓯᒪᔪᖅ ᐅᑭᐅ ᑕᒫᑦ ᐊᖏᒡᓕᒋᐊᖅᑕᕐᓂᖓ
ᒪᓕᒃᖢᒍ ᐱᒋᐊᖅᑎᑕᐅᓂᖓᓂᑦ.  ᐅᑭᐅᖅ ᑕᒪᑐᒪᓂ
ᓂᕆᑎᑦᓯᓚᐅᖅᑐᒍᑦ 85,091−ᓂᒃ 40,000
ᐅᕐᓂᒍᑎᓯᒪᔪᓐᓄᑦ – ᓇᓕᒨᖅᑐᖅ ᖁᓕᓂᒃ ᓂᕆᑎᑦᓯᓂᕐᒧᑦ
ᑕᒪᐃᓐᓂᓄᑦ ᐃᖃᓗᖕᒥᐅᓐᓄᑦ.  ᓂᕆᑎᑦᓯᕙᒃᑐᒍᑦ ᓄᑖᓂᒃ,
ᐅᓐᓇᖅᑐᓂᒃ ᐊᒻᒪᓗ ᓂᕿᑦᓯᐊᓂᒃ ᓇᒐᔭᐅᒥᒃ
ᐅᑉᓗᑐᐃᓐᓇᕐᒧᑦ ᓂᕆᔭᖅᑐᖅᑐᓐᓄᑦ ᐊᒻᒪᓗ ᐊᖏᕋᐅᔨᔪᓐᓄᑦ.
ᓂᕆᔭᖅᑐᖅᑐᑦ ᓂᕆᔭᒃᓴᑲᓐᓂᕐᓂᒃ ᐊᖏᕋᐅᔨᕙᒃᖢᑎᑦ
ᐃᓚᖏᑕ ᓂᕆᓂᐊᖅᑕᖏᓐᓂᒃ.  ᐅᖓᑕᐅᑦᓯᓚᐅᕆᕗᒍᑦ
ᓂᕆᑎᑦᓯᓂᑉᑎᖕᓂ ᐊᒥᓲᓂᖏᓐᓂᒃ ᐅᑉᓗᕐᒧᑦ ᐊᑕᐅᓯᕐᒧᑦ:
639.  ᒥᑭᔪᓐᓄᑦ ᑭᓯᐊᓂ ᐊᔪᖏᑐᓄᑦ ᐱᓕᕆᔨᑉᑎᖕᓄᑦ,
ᑕᒪᓐᓇ ᓇᖓᕐᓇᖅᑐᑦ ᐊᑐᖅᖢᒍ.  ᐱᓪᓗᐊᕐᓂᖅᓴᒥᒃ
ᑕᑯᑎᒃᓯᕗᖅ ᐊᖏᒡᓕᕙᓪᓕᐊᓂᖓᓂᒃ ᓂᕿᖃᑦᓯᐊᖏᓐᓂᐅᑉ
ᑎᑭᓯᒪᓂᖓᓂᒃ ᓄᓇᓕᖕᑎᖕ. 

ᐱᕈᑐᕕᓃᑦ ᐊᑐᐃᓇᐅᑎᑕᐅᕙᒃᑐᑦ ᓄᓇᓕᖕᒧᑦ
ᐊᑭᓕᖅᑐᐃᓐᓂᑯᑦ ᐱᕈᖅᑐᕕᓃᑦ ᐴᖅᓯᒪᔪᓐᓂᒃ.
ᐊᑐᓂ ᐴᕆᔭᐅᔪᑦ ᐃᓪᓗᓕᖃᖅᑐᑦ
ᐱᕈᖅᑐᕕᓂᕐᓂᒃ ᓈᒪᒃᑐᓂᒃ ᐃᓄᖕᓄᑦ ᓯᑕᒪᓐᓄᑦ.
ᐴᕆᔭᐅᔪᑦ ᐃᓗᓕᖃᖅᑎᑕᐅᑉᓗᑎᒃ 18 – 22−ᓂᒃ
ᐊᔨᒌᖏᑐᓂᒃ ᓰᕐᓇᖅᑐᓂᒃ ᐊᒻᒪᓗ
ᐱᕈᖅᑐᕕᓂᕐᓂᒃ.  ᐅᑭᐅᖅ ᑕᒡᕙᓂ 2,683
ᐴᖅᓯᒪᔪᑦ ᓂᐅᕕᒐᐅᓚᐅᖅᑐᑦ
ᓂᕿᑖᖅᑎᑦᓯᑉᓗᑎᒃ 10,700 ᓄᓇᓕᖕᒥᐅᓂᒃ.

ᐅᑉᓗ ᑕᓈᑦ ᓂᕆᑎᑦᓯᓂᑦ ᓄᓇᓕᖕᒥ

ᑦᑖᓂᒃ 
ᐱᔪᓐᓇᕐᓂᖅ 



ᐃᓄᐃᑦ ᐊᕐᓇᐃᑦ
ᑲᑎᙵᔪᑦ

ᐃᓄᐃᑦ ᐊᕐᓇᐃᑦ ᑲᑎᙵᔪᑦ
ᖁᕙᖅᐸᓕᐊᑎᑦᓯᕙᒃᐳᖅ ᐊᒻᒪᓗ
ᐱᓕᕆᖃᑎᒌᒃᐸᒃᖢᑎᒃ ᐃᓂᒋᔭᐅᔪᒥ ᐃᓄᐃᑦ
ᐊᕐᓇᖏᑦ ᐊᔪᕈᖕᓃᖅᓴᖅᑎᓪᓗᒋᑦ ᐃᓕᖁᓯᑐᖃᕐᓂᒃ
ᐱᓕᕆᔪᑎᓂᒃ ᐊᑕᕐᓇᖏᑦᑐᒥ ᐊᕙᑎᖃᕐᓗᑎᒃ.
ᐅᑭᐅᖅ ᑕᒪᑐᒪᓂ, ᐱᓕᕆᐊᖑᔪᖅ
ᐅᐸᒐᐅᓚᐅᖅᐳᖅ 1,024−ᓄᑦ ᑲᑎᒪᓂᕐᓄᑦ
145−ᓄᑦ.  ᐊᕐᓇᐃᑦ ᑲᑎᑕᖅᖢᑎᒃ ᒪᕈᐃᖅᖢᑎ
ᐱᖓᓱᐃᖅᖢᑎᒡᓘᓐᓃᑦ ᐊᒥᖃᖃᑎᖃᖅᖢᑎᒃ
ᓂᕿᓂᒃ ᐊᒻᒪᓗ ᐃᓚᐅᑉᓗᑎᒃ ᒥᖅᓱᖅᑐᓂ ᓇᑦᓰᑦ
ᕿᓯᖏᓐᓂᒃ ᔭᐸᓕᐅᖅᑐᓂ ᐊᒻᒪᓗ
ᐳᐊᓪᓗᓕᐅᖅᑐᓂ, ᐃᒐᑉᓗᑎᑦ, ᓱᖓᐅᔭᓕᕆᑉᓗᑎᑦ,
ᐊᒻᒪᓗ ᑕᖅᓯᖅᑐᐃᑉᓗᑎᒃ.  ᓯᓚ ᐱᓐᓇᖅᓯᔭᕌᖓᑦ,
ᐱᓕᕆᐊᖑᔪᑦ ᓄᓇᒥ ᓯᓚᒥᓯᐅᖅᖢᑎᒃ
ᐱᓕᕆᐊᖃᖅᑕᖅᖢᑎᑦ, ᐊᐅᕐᖓᖅᑕᖅᖢᑎᒃ ᐊᒻᒪᓗ
ᕿᔪᒃᓴᓂᒃ ᑲᑎᖅᓱᐃᑉᓗᑎᒃ.  ᒥᐊᕆ, ᐊᐅᓚᑦᓯᔨᕗᑦ,
ᐊᒻᒪᓗ ᐃᑲᔪᖅᑎᖓ ᑲᑎᒪᓂᖅ ᐱᒋᐊᕌᖓᑦ
ᓂᕆᔭᒃᓴᓂᒃ ᐋᖀᕙᒃᑐᒃ, ᐊᕐᓇᐃᑦ
ᐅᖃᓪᓗᕆᒃᓴᖅᖢᑎᒃ ᐊᒥᖃᖃᑎᖃᖅᖢᑎᒃ.



ᐊᑕᐅᓯᕐᒧᑐᐊᖑᖏᑐᒧᑦ ᐱᓕᕆᐊᖑᔪᖅ, ᐃᓄᐃᑦ ᓂᕿᖏᓐᓂᒃ
ᐊᑐᐃᓇᐅᑎᑦᓯᓂᕐᒥᒃ ᐱᓕᕆᐊᖅ ᑲᔪᓯᑎᑕᐅᕙᒃᐳᖅ ᐊᒥᓱᑎᒍᒃ
ᐱᓕᕆᐊᑎᒍᑦ.  ᑭᓇᑐᐃᓐᓇᒧᑦ ᒪᓂᒪᑎᑕᐅᕗᖅ ᐅᑯᑎᒎᓇᖅ:
ᕿᓂᕐᕕᒃ ᓂᕿᓪᓗᐊᕕᖕᓂᒃ ᓂᐅᕕᕐᕕᑯᑦ, ᐊᐅᓚᑎᑕᐅᔪᖅ
ᓂᐃᕕᕐᕕᓪᓗᐊᕕᐅᑉᓗᓂ, ᐊᑐᐃᓇᐅᑎᑦᓯᔪᖅ
ᐊᑭᑐᓪᓗᐊᖏᑯᓂᑦ ᐃᓄᐃᑦ ᓂᕿᖏᓐᓂᒃ.  ᐅᑭᐅᖅ ᑕᒪᑐᒪᓂ,
ᐊᐅᓛᕐᓂᖃᓚᐅᖅᐳᖅ ᐅᑭᐅᓕᒫᖅ ᕿᓂᕐᕕᒃ,
ᐱᑖᖅᑎᑕᐅᓚᐅᖅᐳᒍᑦ 4,866 kg ᐅᖁᒪᐃᓐᓂᓕᖕᓂᒃ
ᓂᕿᓚᑖᓂᒃ 19−ᓂᑦ ᐊᖑᓇᓱᑦᑎᓐᓂᑦ ᓄᓇᕗᓕᒫᒥᑦ.

ᓂᕿᓚᑖᑦ ᓂᕿᑦ ᐊᑐᐃᓚᐅᒋᕗᑦ ᖁᐊ ᑯᒪ ᐱᓕᕆᓂᖓᒍ.
ᑖᒻᓇ ᑲᑎᕕᐅᑉᓗᓂ ᐃᓄᑐᖃᕐᓄᑦ, ᐊᑭᖃᖏᑐᓂᒃ
ᓂᕿᓚᑖᓂᒃ ᐊᑐᐃᓇᐅᑎᑦᓯᕙᒃᑐᑦ ᑲᑎᕕᐅᑉᓗᓂᓪᓗ
ᐱᓇᓱᐊᕈᓯᖅ ᐊᑕᐅᓰᖅᖢᒍ. 

ᐅᑉᓗ ᑕᒫᑦ ᓂᕆᑎᑦᓯᑕᕐᓂᖅᐳᑦ
ᐊᑐᐃᓐᓇᐅᑎᑦᓯᕙᕐᐳᖅ ᓂᕿᒪᑖᓂᒃ, ᓄᓇᓕᖕᒥ
ᓂᕿᑎᑐᑦ ᐊᒻᒪ ᐃᓄᐃᑦ ᐊᕐᓇᖏ ᑲᑎᒪᓂᖓᑕ
ᐱᓕᕆᐊᖓᓂᒃ. 

ᓂᕿᓪᓗᐊᕕᖕᓂᒃ
ᐊᑐᐃᓐᓇᐅᑎᑦᓯᓂᖅ



ᑖᒻᓇ ᐊᐃᐸᕆᓕᖅᑕᖓ ᐅᑭᐅᖅ ᐊᐅᓛᖅᑎᓪᓗᒍ
ᐱᓕᕆᐊᖑᔪᖅ, ᑐᕌᒐᖃᖅᖢᓂ ᓄᓇᓕᖕᑎᖕᓂ
ᓂᕆᔭᒃᓴᓂᒃ ᐊᑐᐃᓐᓇᐅᑎᑦᓯᓂᕐᒧᑦ
ᐱᕈᖅᐸᓪᓕᐊᖏᓐᓇᖅᑎᓪᓗᒍ ᐊᒻᒪᓗ
ᐃᓚᐅᑎᑦᓯᓂᕐᒥᒃ ᐊᔨᒌᖏᑐᓂᒃ
ᓄᓇᓕᖁᑎᑉᑎᖕᓂ.  ᐊᑕᐅᓯᖅ ᐊᑐᖅᑕᐅᔪᖅ
ᐱᓕᕆᐊᑉᑎᖕᓂ, ᐊᑎᖃᖅᑐᖅ QCFC
ᑕᑯᒃᓴᐅᑎᑦᓯᕗᖅ, ᓄᓇᓕᖕᒥ ᑐᖓᕕᓕᖕᓂᒃ
ᐃᒐᔨᓂᒃ ᐊᑐᖅᑎᑦᓯᑉᓗᓂ ᐃᒐᕕᖕᒥᒃ ᐊᖏᔪᒥᒃ
ᑕᑯᒃᓴᐅᑎᑦᓯᖁᑉᓗᒋᑦ ᐊᔪᖏᑕᒥᖕᓂᒃ ᐊᒻᒪᓗ
ᖁᕕᐊᒋᔭᒥᖕᓂᒃ.  ᐊᑐᖅᑕᐅᑕᕐᒥᔪᖅ
ᓄᐃᑦᑎᓯᓚᐅᖅᐳᖅ ᓄᓇᕗᒥ ᕿᕐᓂᖅᑐᑦ
ᐃᓕᖁᓯᖏᓐᓂᒃ ᑲᑐᔨᖃᑎᒌᓂᒃ ᐊᒻᒪᓗ
ᐃᓚᖃᖅᖢᓂ ᓯᑕᒪᓂᒃ ᓂᕆᑎᑦᓯᑉᓗᓂ
ᕿᕐᓂᖅᑐᓂᒃ ᑕᕿᒥ ᓇᓪᓕᐅᓂᖃᖅᑎᓪᓗᒋᑦ.
ᐃᓚᖃᓚᐅᕆᑉᓗᓂ . 

ᓄᓇᓕᖕᒥ ᓂᕿᓕᕆᓂᖅ
ᐱᓕᕆᐊᖅ

ᐊᒻᒪᓗ ᐊᑕᐅᓰᖅᖢᑎᒃ ᐱᑎᑦᓯᓚᐅᖅᖢᑎᑦ, Pride
Potluck−ᖑᓂᕋᖅᑕᐅᔪᒥᒃ ᒪᓐᓃᑦ ᑕᕿᖓᓂ,
ᐊᒻᒪᓗ ᓯᕗᓕᖅᐸᐅᔪᒥᒃ ᐃᖃᓗᖕᓂ
ᐸᓚᐅᒑᓕᐅᕐᓂᕐᒥᒃ, ᖃᔪᓕᐅᒐᒃᓴᒥᒃ ᑐᒃᑐᓂᒃ.
ᑕᒪᑭᕐᓗᒋᑦ, 2000 ᐃᓄᐃᑦ ᐅᐸᒋᐊᓚᐅᖅᐳᑦ
ᖁᕕᐊᓱᒃᖢᑎᒃ. 

ᑖᒻᓇ ᐱᓕᕆᐊᕐᕆᔭᐅᔪᖅ ᒪᓕᒃᐳᖅ
ᑐᕌᒐᕆᔭᑉᑎᖕᓂᒃ ᐊᖏᒡᓕᑎᑦᓯᒋᐊᕈᒪᓂᑉᑎᖕᓂᒃ
ᖃᐅ ᑕᒫᑦ ᓂᕆᑎᑦᓯᓂᕐᒥᒃ ᑲᔪᓯᓪᓗᓂ
ᐱᓇᓱᐊᕈᓯᐅᑉ ᓄᖕᖑᐊᓐᓄᑦ ᐊᒻᒪᓗ ᐅᓄᑯᑦ.
ᐱᕕᒃᓴᖃᖅᑎᑕᐅᔪᑦ ᐊᑭᓕᖅᑐᐃᖁᑉᓗᒋᒃ
ᐊᔪᖏᑕᖏᓐᓂᒃ ᐊᒻᒪᓗ ᐊᑐᒐᐅᖁᑉᓗᒍ ᑭᓇᐅᔭᓂᒃ
ᑲᑎᑦᓯᕕᐅᓪᓗᓂ ᐱᓕᕆᖃᑎᒌᒃᑎᑦᓯᓪᓗᓂ
ᓄᓇᓕᖕᒥᐅᓂᒃ ᐊᔨᒌᖏᑐᓂᒃ. 



ᖃᔪᖅᑐᕐᕕᒃ ᑲᔪᓯᓂᖃᖅᐳᖅ ᐱᓕᕆᖃᑎᖃᑦᓯᐊᕐᓂᕐᒥᒃ ᑐᓴᕈᑎᓕᕆᔨᓂᒃ,
ᑕᒪᑭᖕᓂᒃ ᐊᕕᒃᑐᖅᓯᒪᔪᓂᒃ ᐊᒻᒪᓗ ᑲᓇᑕᓕᒫᒥ.  ᑲᑎᑦᖢᒋᑦ
ᑐᒃᓯᕋᕐᕕᐅᓯᒪᕗᒍᑦ 44−ᓂᒃ ᑐᓴᕈᑎᓕᕆᔨᓐᓂᒃ ᐅᑭᐅᒥ ᖄᖏᖅᑐᒥᒃ, ᐊᒥᓱᓂᒃ
ᐊᐱᖅᓱᖅᑕᐅᔪᑎᖃᓕᖅᖢᑕ ᐅᕝᓘᓐᓃᑦ ᑎᑎᖃᑎᒍᑦ.  ᑕᒪᓐᓇ
ᓴᖏᓕᖅᑎᑦᓯᕗᖅ ᖃᔪᖅᑐᕐᕕᐅᑉ ᖃᐅᔨᓴᔭᐅᓐᓂᖓᓂᒃ
ᐱᔪᖕᓇᓂᑐᐃᓐᓇᐅᖏᑦᑐᑯᑦ ᐊᒻᒪᓗ ᓯᕗᓪᓕᐅᓗᑎᒃ ᐅᐸᒃᑕᐅᕙᖕᓂᖏᓐᓄᑦ
ᓂᖀᓪᓕᐅᖅᑐᖃᓕᕌᖓᑦ ᐃᖃᓗᖕᓂ, ᑭᓯᐊᓂᖕᑕᐅᖅ ᓯᕗᓕᐅᑉᓗᓂ
ᓂᐱᒋᔭᐅᑉᓗᓂ ᓂᕿᖃᑎᑦᓯᓇᓱᐊᕐᓂᕐᒧᑦ ᐊᐅᓚᑕᐅᔪᓂ ᐃᓄᐃᑦ
ᐱᔪᑎᒋᑉᓗᒋᑦ.  ᐊᐱᖅᓱᒐᐅᓃᑦ ᐃᓚᖃᖅᐳᑦ ᐃᓕᖁᓯᑐᖃᕐᓂᒃ
ᐱᓕᕆᐊᖃᓕᕌᖓᑕ, ᓄᓇᓕᖕᒥ ᓂᕆᑎᑦᓯᓂᕐᓂ, ᐊᒻᒪᓗ
ᐱᓕᕆᖃᑎᖃᕐᓂᖏᓐᓄᑦ ᓄᓇᓕᖕᒥ ᑎᒥᐅᔪᓂᒃ ᐊᒻᒪᓗ ᒐᕙᒪᑯᓐᓂᒃ. 

ᑐᑭᒧᐊᑦᓯᑦᓯᔨᕗᑦ ᖃᐃᖁᔭᐅᑕᓪᓚᐅᕆᕗᖅ ᐊᒥᓱᐃᖅᖢᓂ ᐅᖃᖁᔭᐅᑉᓗᓂ
ᑲᑎᒪᕐᔪᐊᕐᓂᐅᔪᓂ ᑲᓇᑕᓕᒫᒥ.  ᑖᒻᓇ ᐃᓚᖃᖅᖢᓂ ᐅᖃᖅᑎᑕᐅᓂᕐᒥᒃ
ᓯᓚᑐᖅᓴᕐᕕᖕᓂ, ᐃᓄᐃᑦ ᑲᑐᔨᖃᑎᒌᖏᓐᓂ, ᐊᒻᒪᓗ ᑲᑎᒪᔪᓂᒃ
ᐅᖃᐅᓯᖃᖅᑎᓪᓗᒋᑦ ᓂᕿᓂᒃ, ᐊᔪᖅᓴᕐᓂᒥᒃ, ᐊᓐᒪᓗ ᓂᕿᓪᓗᐊᕖᑦ
ᓇᑭᖔᕐᓂᖏᓐᓂᑦ.  ᑖᑉᑯᐊ ᐅᖃᖅᑎᑕᐅᔪᖕᓇᕐᓃᑦ ᑲᔪᓯᑎᑦᓯᑲᓐᓂᖅᐳᑦ
ᖃᔪᖅᑐᕐᕕᐅᑉ ᐱᓕᕆᐊᕆᔪᒪᔭᖓᓂᒃ ᐱᓕᕆᖃᑎᖃᕈᒪᓂᕐᒥᒃ ᐃᑲᔪᕋᔭᖅᑐᓂᒃ
ᐱᕚᓪᓕᖁᑉᓗᒍ ᓂᕿᖃᑦᓯᐊᕐᓂᑦ ᐊᒻᒪᓗ ᓇᖕᒥᓂᖃᕐᓂᕐᒥᒃ ᐃᖃᓗᖕᓂ,
ᐱᓗᐊᕐᓗᓂ ᐃᓄᖕᓄᑦ.

ᑭᕝᒐᖅᑐᐃᓐᓂᖅ

ᖃᔪᖅᑐᕐᕕᐅᑉ ᑭᕝᒐᖅᑐᐃᔨᖏᑕ ᐱᓕᕆᐊᖓᑦ
ᑐᕌᒐᖃᖅᐳᑦ ᐱᔪᖕᓇᕐᓂᕗᑦ ᐊᖏᒡᓕᕚᓕᖁᑉᓗᒍ
ᖃᐅᑕᒫᑦ ᓂᕆᑎᑦᓯᓂᕐᒥᒃ ᐃᖃᔪᖕᓂ,
ᓂᕿᓪᓗᐊᕕᖕᓂᒃ ᐊᑐᐃᓐᓇᐅᕕᐅᓪᓗᑎᒃ,
ᐱᕚᓪᓕᖅᑎᑦᓯᓂᕐᒥᒃ ᐃᓕᖁᓯᑐᖃᕐᓂᒃ ᐊᒻᒪᓗ
ᐃᓄᐃᑦ ᐱᔪᖕᓇᐅᑎᖏᓐᓂᒃ ᓂᕆᔭᒃᓴᓐᓄᑦ, ᐊᒻᒪᓗ
ᓂᕿᖃᑦᓯᐊᖏᓐᓂᕐᒥᒃ ᐱᓕᕆᐊᖃᕈᒪᓂᕐᒥᒃ ᐃᓄᐃᑦ
ᑭᓇᐅᔭᓪᓕᐊᖏᑦ ᐊᖏᓕᒋᐊᖁᓪᓗᒋᑦ.  ᑖᒻᓇ
ᑭᕝᒐᖅᑐᐃᓐᓂᖅ ᐱᓕᕆᐊᖑᔪᖅ ᐊᔨᒌᖏᑐᑎᒍᑦ;
ᐃᓄᖕᓄᑦ ᐅᖃᐅᓯᕆᑉᓗᒍ, ᑐᓴᕈᑎᑎᒍᑦ ᐊᒻᒪᓗ
ᖃᐃᖁᔭᐅᔭᕌᖓᒥᒃ ᑲᑎᒪᕐᔪᐊᖅᑎᓪᓗᒋᑦ,
ᑲᑎᒪᔭᖅᑐᖅᖢᑎᒃ ᐊᒻᒪᓗ ᖃᓐᓄᐃᓕᐅᖅᑎᑦᓯᑉᓗᑎᒃ,
ᐊᒻᒪᓗ ᐱᕝᕕᒃᓴᓂᒃ ᐅᑯᐃᕈᔨᑉᓗᑎᒃ ᐅᔨᕐᓇᖅᑐᑦ
ᑎᑭᓴᕌᖓᑕ.



ᖃᓐᓄᐃᓪᓕᐅᕐᓃᑦ ᐊᒻᒪᓗ ᑕᑯᔭᖅᑐᕐᓃᑦ

ᖃᔪᖅᑐᕐᕕᐅᑉ ᐱᓂᓗᖕᓂᕆᔭᖓ ᐱᕚᓪᓕᑎᑕᐅᕙᒃᐳᖅ
ᖃᓐᓄᐃᓕᐅᖅᑎᑦᓯᔭᕌᖓᑉᑕ  ᐊᒻᒪᓗ ᖃᐃᖁᔨᔭᕌᖓᑉᑕ
ᑕᑯᔭᖅᑐᖅᓯᒪᔪᓂᒃ.

ᐅᑭᐅᖑᔪᒥᒃ ᑕᒡᕙᓂ ᖃᓐᓄᐃᓕᐅᖅᑎᑦᓯᓚᐅᖅᐳᒍᑦ
ᓂᕈᐊᒐᒃᓴᖅ ᐅᖃᖃᑎᒌᑎᓪᖢᒋᑦ ᓂᕈᐊᕐᓇᐅᑎᓪᓗᒍ
ᑲᓇᑕᓕᒫᒥ, ᐃᓕᖁᓯᑐᖃᕐᓂᒃ ᐃᓕᓐᓂᐊᖅᑎᑦᓯᓂᕐᒥᒃ
ᐅᑭᐅᓗᒃᑖᖅ, ᐅᑭᐅᖅᑕᖅᑐᓕᒫᒥ ᐃᒻᖏᕐᔪᐊᖅᑐᓂᑦ, ᐊᒻᒪᓗ
ᐳᕙᓪᓗᖕᓂᕐᒧᑦ ᐊᒪᓗ ᐅᐃᕆᓐᓇᖅᑐᓐᓄᑦ ᐃᓕᓐᓂᐊᕐᓂᕐᓂᑦ.
ᖃᔪᖅᑐᕐᕕᒃ ᐱᐅᔪᕆᖏᑦᑐᖅ ᐊᒻᒪᓗ ᖁᔭᓕᓯᒪᑉᓗᓂ
ᓂᕈᐊᒐᐅᓚᐅᕐᒪᑦ ᕼᐊᑭᕐᓂᖅ ᐃᑲᔪᕐᓂᓕᒃ ᐊᖏᕋᖃᖏᑦᑐᓂᒃ
ᓂᕈᐊᒐᐅᓚᐅᕐᓂᖓᓐᓄᑦ ᑭᓇᐅᔭᓪᓕᐅᖅᑎᓪᓗᒋᑦ ᐃᖃᓗᖕᓂ
ᕼᐊᑭᖅᑎᓪᓗᐊᕕᖕᓂᒃ ᑎᑭᑎᑦᓯᑉᓗᑎᒃ ᐅᑭᐅᖅᑕᖅᑐᒧᑦ
ᑭᓇᐅᔭᓕᐅᕈᑎᔭᐅᑎᓪᓗᒍ ᑎᒥᖁᑎᒋᔭᖅᐳᑦ.
 
ᖃᔪᖅᑐᕐᕕᒃ ᑲᔪᓯᓂᖃᖅᐳᖅ ᖃᐅᒪᓂᐅᑉᓗᓂ ᑕᑯᒃᓴᐅᑉᓗᓂ
ᐃᖃᓗᖕᓄᑦ ᐅᐸᒋᐊᖅᓯᒪᔪᓐᓄᑦ.  ᐅᐸᒃᓯᒪᓚᐅᖅᑐᑦ
ᐃᓚᖃᓚᐅᖅᐳᑦ ᒐᕙᒪᑐᖃᒃᑯᓐᓄᑦ ᑲᑎᒪᔨ, ᒐᕙᒪᑐᖃᒃᑯᓐᓄᑦ
ᒥᓂᔅᑕ, ᐊᒻᒪᓗ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ,
ᐃᓚᖃᖅᖢᑎᒃ ᖃᐅᔨᓴᖅᑎᓂᒃ ᐊᒻᒪᓗ ᐃᓄᖕᓂᒃ
ᐃᑲᔪᖅᑐᐃᔪᓂᒃ ᐱᓕᕆᐊᖃᖅᖢᑎᑦ QCFC
ᐱᓕᕆᐊᕿᔭᖓᓂᒃ.



ᑮᓇᐅᔭᓕᕆᓂᕐᒨᖓᔪᑦ 



ᑮᓇᐅᔭᓕᕆᓂᕐᒨᖓᔪᑦ 

ᐊᑭᓕᒐᒃᓴᑦ:$2.8 ᒥᓕᐊᓐ

ᑮᓇᐅᔭᖅᑖᖑᔪᑦ: $3.4 ᒥᓕᐊᓐ
ᐊᐃᑑᑎᑦ ᐊᒻᒪᓗ
ᐊᑐᒐᒃᓴᐅᑎᑕᐅᔪᑦ $2,671,568

ᑭᓇᐅᔭᓕᐅᕐᓂᑯᑦ ᐊᒻᒪᓗ
ᑐᓂᕈᑎᑦ $324,415

ᐊᓯᖏᑦ ᑭᓇᐅᔭᓪᓕᐊᑦ $335,974

ᑭᓇᐅᔭᓕᐅᕋᓱᐊᕈᑎᑦ $12,431

ᐊᓯᖏᑦ ᐱᖁᑎᑦ ᑐᓂᕈᓴᐅᔪᓐᓄᑦ
ᐃᓚᓕᐅᑎᓯᒪᔪᑦ $50,188

ᑭᓇᐅᔭᓪᓕᐊᑦ ᐊᒻᒪᓗ
ᐃᑲᔫᑎᑦ $1,459,018

ᓂᕿᑦ, ᐊᑯᒐᒃᓴᑦ ᐊᒻᒪᓗ
ᖃᖓᑕᐅᑎᑦ $746,685

ᐃᖃᓇᐃᔭᖅᑎᓪᓗᐊᕕᖕᓄᑦ
ᐊᑭᓕᐅᑎᑦ $189,115

ᐱᓕᕆᐊᒧᑦ ᐊᐅᓚᖅᑕᕐᓃᑦ $38,609

ᑎᑎᕋᕐᕕᓕᕆᔪᑎᑦ ᐊᒻᒪᓗ
ᐊᐅᓚᔪᑎᓐᓄᑦ $214,335

ᐊᓯᖏᑦ ᐱᓕᕆᐊᒧᑦ ᐊᑭᑦ $105,221



ᑭᓇᐅᔭᖃᖅᑎᑦᓯᔪᑦ ᐊᒻᒪᓗ
ᑐᓂᓯᕙᒃᑐᑦ

ᑐᖓᕖᑦ ᑲᑐᔨᖃᑎᒌᑦ 

ᐃᖕᒥᑯᑦ ᑐᓂᓯᔪᑦ

ᐱᔪᖕᓇᐅᑎᖃᕐᓂᖅ ᓂᕿᓄᑦ ᑲᓇᑕᒥ
ᑲᓇᑕᒥ ᐊᕐᓇᐃᑦ ᑐᖓᕕᖓᑦ  
ᓂᕿᕐᕖᑦ ᑲᓇᑕᒥ
ᐊᓐᓇᐅᒪ ᑐᖓᕕᖓ 
ᔭᑯᕐ ᑐᖓᕕᖓ 
RBC ᑐᖓᕕᖓ
Citi ᑐᖓᕕᖓ
iA ᑭᓇᐅᔭᓕᕆᓂᕐᒧᑦ ᑲᑎᒪᔪᑦ
ᒍᐊᑕᓐ ᑐᖓᕕᖓ
United Way ᐋᓐᑎᐅᕆᔪ ᑲᓇᖕᓇᖓᓂ
ᐲᑕ ᒋᐅᓪᒐᓐ ᑐᖓᕕᖓ
ᒪᐃᔭᓐ ᑲᓇᑕ
CJ ᑐᖓᕕᖓ
ᑭᓇᐅᖕᒪᖔᑦ ᖃᐅᔨᒪᓐᓇᖏᑦᑐᑦ

ᑐᒃᓯᐊᕕᖕᓄᑦ ᓇᓪᓕᐅᑯᒫᓕᕆᔨᑦ
ᑎᖓᐅᔭᖅ ᖃᐅᔨᒋᐊᕐᕕᒃ Inc.
NuBrew Trivia ᐱᓕᕆᔨᑦ;
ᐅᖃᓘᓯᕆᔨᑦ
ᑯᐊᒃ ᑕᑯᔭᖅᑐᖅᑐᓕᕆᔨᖏᑦ
ᓯᕐᓗᐊᖅ ᐃᒥᕐᕕᒃ ᐊᒻᒪᓗ ᓂᕆᕝᕕᑦ
ᒪᑲᓇᓐ ᐱᓕᕆᖃᑎᒌᒃ ᑎᒥᖁᑎᖓ
ᑎᓚᓐ ᖃᐅᔨᒋᐊᕐᕕᒃ
ᐊᒥᒐᖏᓐᒧᓂᑦ ᑲᓇᑕᒥ
ᒪᑐᕆᐊᑉ ᐱᖓᖕᓇᖓᓂ ᑲᑎᒪᔪᑦ ᑐᒃᓯᐊᕐᕕᑦ
ᐃᑉᔪᕐᓇᐃᑐᖅ ᐃᓯᑐᐊᕐ ᐃᒃᓯᕋᕐᔪᐃᑦ ᐃᓕᓐᓂᐊᕕᖓ ᐊᒻᒪᓗ
ᐃᓕᓐᓂᐊᕕᐅᑉ ᑲᑎᒪᔨᖏᑦ
ᐃᖃᓗᖕᓂ ᖃᑉᑎᕆᔨᑦ
ᑐᒃᓯᐊᕐᕕᒃ ᐱᐅᓕᔨᑉᑕ ᐋᒡᓕᑲᑯᑦ ᑐᒃᓯᐊᕕᐅᑉ ᐊᕐᓇᐃᑦ
ᓖᔭᓐ ᐃᓂᖓ ᓈᓴᐅᑖ 168
ᓄᓇᕗᒻᒥ ᐃᖃᖅᑐᐃᔨᓄᑦ ᐅᓐᓂᕐᓗᒡᕕᒃ

ᑐᓂᓯᕙᒃᑐᓐᓄᑦ ᐅᑭᐅᒥ ᖄᖏᖅᑐᒥ ᑕᑯᑎᑦᓯᑲᓐᓂᕆᕗᓯ ᐃᑲᔪᕈᒪᓂᑉᓯᖕᓂᒃ ᐊᒻᒪᓗ ᐱᓕᕆᐊᖃᓚᕆᒍᒪᓂᑉᓯᖕᓂᒃ
ᑲᒪᒋᔭᖃᕐᓂᕐᒥᒃ ᓄᓇᓕᖁᑎᑉᑎᖕᓂᒃ.  ᑐᓂᓯᓚᐅᖅᐳᓯ ᑐᓂᕈᑎᑐᐃᓐᓇᐅᖏᑦᑐᓂᒃ ᑲᑐᔨᑉᓗᑕ ᐱᓕᕆᐊᖃᖅᐳᒍᑦ
ᐅᖓᑕᕐᓂᕐᒥᒃ ᓂᕿᖃᖏᓐᓂᕐᒥᒃ ᐃᖃᓗᖕᓂ, ᓂᕿᑖᕕᖕᓃᐸᒃᑐᒍ ᖁᕕᐊᓲᑎᖃᖅᖢᑕ ᓂᕆᖃᑎᒌᖕᓂᒃᑯᑦ, ᐊᒻᒪᓗ
ᓴᓇᑉᓗᑕ ᓯᕗᓂᕐᒥ ᓂᕿᖃᑦᓯᐊᕐᓂᕐᒥᒃ ᐊᒻᒪᓗ ᐊᔪᖅᓴᖏᓐᓂᕐᒥᒃ.  ᑐᓂᕈᑎᑦ ᑕᒪᕐᒥᒃ, ᑭᓇᐅᔭᐅᒃᐸᑦ, ᐱᕕᒃᓴᐅᒃᐸᑦ,
ᖃᕆᑕᐅᔭᑎᒍᑦ ᐃᓚᐅᓂᐅᒃᐸᑦ, ᓇᓪᓗᓇᐃᑯᑕᐅᖕᒪᑕ ᑲᑐᔨᖃᑎᒌᖕᓂᕐᒥᒃ.  ᖁᔭᓐᓇᒦᒃ ᐅᕙᑉᑎᖕᓂ ᓇᖏᖃᑕᐅᒐᑉᓯ ᐊᒻᒪᓗ
ᐃᑲᔪᕐᓂᖃᕋᑉᓯ ᖁᕕᐊᓇᕐᓂᖓᓂᒃ ᓂᕿᖃᕐᓂᐅᑉ ᐆᒪᑎᒥᐅᑕᐅᖕᒪᑦ ᐱᓕᕆᐊᕆᔭᑉᑎᖕᓄᑦ.



ᓄᓇᓕᒻᒥᐅᑦ ᖁᔭᒋᔭᕗᑦ

ᐊᑭᓕᖅᑐᒐᐅᓇᑎᑦ
ᐱᓕᕆᕙᒃᑐᑦ

ᑭᓇᐅᔭᖃᖅᑎᑦᓯᔪᑦ

ᓄᓇᕗᒥ ᓄᒃᑎᖅᑎᕆᔨᑦ
ᓄᓇᕗᒥ ᕿᕐᓂᖅᑐᑦ ᐱᐅᓯᑐᖃᖏᓐᓂᒃ ᑲᑐᔨᖃᑎᒌᑦ
ᑑᒐᓂᒃ ᓱᑉᓗᓕᕆᔨᑦ
ᐴᓪᑦᕝ ᐅᒪᖁᑎᓕᕆᔨᑦ

ᓄᓇᓕᐅᑉ ᐃᑲᔪᕐᓂᖓ

ᑳᒻ ᕕᒃᔪᕐᕈᓪᑦ
ᓴᓗᒪᒧᑦ ᕿᑉᓕᖅᑐᖅ

ᐊᑭᓕᖅᑐᒐᐅᓇᑎᒃ ᐱᓕᕆᔨᕗᑦ ᐆᒪᑎᑦᓯᕗᑦ ᐃᑲᔪᖅᖢᑎᒃ
ᐊᐅᓛᕐᓂᑉᑎᖕᓂᒃ.  ᓄᓇᓕᖕᒥᐅᑕᐅᕐᐸᑕ ᓴᕿᐸᒃᑐᑦ ᐱᓕᕆᕕᕐᓴᖓᑦ
ᓇᓪᓕᕌᖓᑦ ᓂᕆᑎᑦᓯᑎᓪᓗᑕ., ᑕᐃᑯᐊ ᐱᓕᕆᓂᕆᔭᕗᑦ
ᐱᓇᓱᐊᕈᓯᐅᑉ ᓄᖑᐊᓂ ᐊᐅᓛᑦᓯᐊᖅᐸᒃᑐᑦ, ᐅᕝᕙᓘᓐᓃᑦ ᖃᖏᖅᑐᑦ
ᐱᓕᕆᔪᒪᔪᑦ ᐱᐅᔪᓂᒃ ᑕᒡᕙᓂ ᐊᖏᕋᕆᓂᕋᖅᐸᒃᑕᑉᑎᖕᓂ
ᑐᔪᕐᒥᑎᓪᓗᒋᑦ, ᐅᖃᖅᐳᒍᑦ ᖁᔭᓐᓇᒦᒃ.  ᖁᖑᑐᕐᓃᑦ ᑭᓇᑉᓯᖕᓂ
ᑕᑯᕙᒃᑕᕗᑦ, ᐆᒪᑎᓯ ᐊᐃᑉᓯᖕᓃᑎᑉᐸᒃᑕᓯ, ᑐᓂᓯᕙᖕᓃᑦ
ᐊᔪᕐᓇᖏᑎᑦᓯᕗᖅ ᐅᒃᐱᓕᕐᓇᖅᖢᓂ ᐃᓪᓘᓇᑕ ᐊᓯᔩᔪᖕᓇᕋᑉᑕ
ᑕᑯᔪᒪᔭᑉᑎᖕᓂᒃ ᓄᓇᕐᔪᐊᕐᒥ. 

ᖁᔭᓐᓇᒦᒃ



+1-867-979-4863
655 Mattaaq Cresc
Iqaluit, NU XOA 3H0
www.qajuqturvik.ca

